PAGE  
2

KONSEP 1999-1 

DEPARTEMENT VAN LANDBOU, BOSBOU EN VISSERYE
STD. No. D-4

WET OP LANDBOUPRODUKSTANDAARDE, 1990 (WET No. 119 VAN 1990)

STANDAARDE EN VEREISTES BETREFFENDE BEHEER OOR DIE

UITVOER VAN KERSIES

Die Uitvoerende Beampte:  Landbouprodukstandaarde het kragtens artikel 4(3)(a)(ii) van die Wet op Landbouprodukstandaarde, 1990 (Wet No. 119 van 1990), hierdie standaarde betreffende die gehalte van kersies en die vereistes betreffende die verpakking, merk en etikettering daarvan vasgestel.

STD. No. D-4

	STANDAARDE EN VEREISTES BETREFFENDE BEHEER OOR DIE

UITVOER VAN KERSIES SOOS VASGESTEL DEUR

GOEWERMENTSKENNISGEWING NO. R. 1983 VAN 23 AUGUSTUS 1991



	Afkondiging

1.
No. R. 2064 van 10 September 1999 (1999-1)

Wysiging

No. 2476 van 26 September 2003 (1999-2)

No. 1306 van 2 Desember 2005 (1999-3)
No. 1316 van 26 Oktober 2007 (1999-4)
No. 1363 van 7 November 2008 (1999-5)

No. 29 van 24 Januarie 2014 (1999-6)
No. 8 van 13 Januarie 2017 (1999-7)




INHOUD

Items

Bladsynommers

Woordomskrywing





 1


4 - 5

Bestek






 2


6

Vereistes vir goedkeuring




 3
 

6 - 7
Gehalte- en voedselveiligheidstandaarde


 4 - 8


8 - 10
Houers






 9


11
Naspeurbaarheidsvereistes




10


12
Verpakkingsvereistes




11 - 14

13 -14
Merkvereistes





15 - 16

15 -16
Monsternemingsprosedures



17 - 19

17
Ondersoekmetodes





20 - 23

18
Aanhangsel 1


Tabel 1:
Toelaatbare kultivars/variëteite



19-20

Tabel 2:
Gehalte- en voedselveiligheidstandaarde


21-23

Tabel 3:
Maksimum toelaatbare afwykings



24-26



volgens getal

Woordomskrywing

1.
In hierdie standaarde en vereistes, tensy uit die samehang anders blyk, het 'n woord of uitdrukking waaraan in die Wet 'n betekenis geheg is, 'n ooreenstemmende betekenis, en beteken --

"Arthropoda" enige stadium in die lewensiklus van 'n invertebrate lid van die Diereryk, wat bilateraal simmetries is, met 'n gesegmenteerde liggaam, met gelede ledemate wat gepaard is en 'n chitienagtige eksterne skelet;

"bederf" 'n toestand van verrotting, swamontwikkeling, interne  insekbesmetting of interne insekbeskadiging, met tekens van weefselverval of insekuitwerpsels,wat die gehalte van die kersies nadelig beïnvloed;

"besending" --

(a)
'n hoeveelheid kersies van dieselfde kultivar/variëteit, wat aan dieselfde eienaar behoort en terselfdertyd afgelewer word onder dekking van dieselfde afle​weringsbrief, vragbrief of ontvangsbewys, of gelewer deur dieselfde voertuig; of

(b)
in die geval van 'n hoeveelheid kersies wat ingedeel is in verskillende kultivars/variëteite, klasse, handelsmerke, deursneegroepe, paletvragte of tipes verpakking, iedere hoeveelheid van elk van die verskillende kultivars, klasse, handelsmerke, deursneegroepe, paletvragte of tipes verpakking;

"besigheidskant" enige van die vier sykante van 'n karton, uitgesonderd die bo en onderste kante, waarop alle voorgeskrewe merkvereistes saam gegroepeer word;

"besering" enige wond wat die skil van die kersie deurboor en die vlees blootstel, , met die uitsondering van sulke wonde wat volkome genees of vereelt geraak het;

"deursnee" die grootste deursnee gemeet reghoekig met die lengte‑as van die kersie;

"die Wet" die Wet op Landbouprodukstandaarde, 1990 (Wet No. 119 van 1990);

"geskik" om geskik te wees volgens die mening van die Uitvoerende Beampte en het die woord "geskikte" 'n ooreenstemmende betekenis;

"gesond" vry van insekbeskadiging, insek- of mytbesmetting, kneusplekke of enige uitwen​dige of inwendige fisiologiese of ander gebreke wat die gehalte van die kersie nadelig mag beïnvloed;

"gevaar" 'n biologiese, chemiese of fisiese agens in, of toestand van voedsel met die potensiaal om 'n nadelige uitwerking op mense se gesondheid te veroorsaak;
houer" die onmiddellike houer waarin kersies direk verpak word en die buitehouer waarin voorafverpakte eenhede verpak word, uitgesluit voorafverpakte eenhede en skeeps​houers waarin paletvragte verskeep word;

"inspekteur" die Uitvoerende Beampte of 'n beampte onder sy of haar beheer, of 'n Gemagtigde of 'n gekwalifiseerde werknemer van 'n Gemagtigde;

"kersies" die vrugte van die kultivars/variëteite wat gekweek word van die spesie Prunus avium of Prunus cerasus;

"kneusplek" enige kneusplek wat 'n induiking toon of verkleuring direk onder die skil tot gevolg het;

"letsel" enige uitwendige skilgebrek op die oppervlak van die kersie wat die voorkoms van die kersie nadelig beïnvloed; 

"misvormd" 'n wanskapigheid in die normale vorm van die kersie;

"naspeurbaarheid" die vermoë om 'n voedselproduk of enige besatanddeel wat tot die voedselproduk toegevoeg of aangewend is, na te speur in alle stadiums van produksie, prosessering, verpakking en verspreiding;

"voedselbesigheidsoperateur" die persoon of persone wat verantwoordelik is vir die versekering dat daar aan die voorgeskrewe vereistes van hierdie standaarde voldoen word in die voedselbesigheid onder sy of haar beheer, en sluit beide die bestuur in van die voedselbesigheid sowel as die persoon met oorkoe​pelende gesag op die perseel of in die spesifieke aanleg;

"voorafverpakte eenheid" enige enkele verpakkingseenheid aangebied aan die verbruiker wat bestaan uit kersies en die verpakking waarin die kersies geplaas is voor aanbieding vir verkope;  en
"vreemde stowwe" enige materiaal of stof wat nie normaalweg in, op of tussen die kersies teenwoordig is nie.

Bestek

2.
Hierdie standaarde en vereistes het betrekking op kersies ten opsigte waarvan 'n goedkeuring vir die uitvoer daarvan ingevolge artikel 4 van die Wet verlang word.

Vereistes vir goedkeuring

3.
(1)
'n Goedkeuring in artikel 4 van die Wet bedoel, kan ten opsigte van 'n besen​ding kersies uitgereik word indien  --

(a)
die kersies in daardie besending aan die gehaltevereistes in items 4, 5, 6, 7 en 8 voorgeskryf, voldoen;

(b)
die kersies in houers verpak is wat aan die vereistes in item 9 voor​geskryf, voldoen;

(c)
die kersies in daardie besending aan die naspeurbaarheids​vereistes in item 10 voorgeskryf, voldoen;

(d)
die kersies aan die verpakkingsvereistes in items 11, 12, 13 en 14 uiteengesit, voldoen;

(e)
die betrokke houers ooreenkomstig die vereistes in items 15 en 16 uit​eengesit, gemerk is;

(f)
die monsters vir ondersoek ooreenkomstig die vereistes in items 17, 18 en 19 uiteengesit, onttrek is;

(g)
die monsters ooreenkomstig die metode in item 20, 21, 22 en 23 uiteen​gesit, ondersoek is;

(h)
die kersies aan die vereistes ten opsigte van chemiese behandeling in item 8 en 23 voorgeskryf, voldoen;

(i)
daardie besending ooreenkomstig die bepalings van die Regulasies Betreffende Beheer oor die Uitvoer van Kersies vir ondersoek aange​bied is;
(j)
'n inspekteur na 'n ondersoek ingevolge die genoemde regulasies bevind het dat die bepalings van hierdie standaarde en vereistes ten opsigte van die betrokke besending nagekom is;  en
(k)
bevestiging verkry is dat aan die Standaarde Betreffende Voed​sel​higiëne en Voedselveiligheidsprogramme van Gereguleerde Land​bou​voedselprodukte van Plantaardige Oorsprong vir Uitvoer voldoen is;


(2)
Die Uitvoerende Beampte kan afwyk van die standaarde en vereistes vasgestel en goedkeuring uitreik ten opsigte van 'n hoeveelheid van 'n produk was --

(a)
as 'n proefneming of kragtens sodanige ander spesiale omstandig​hede as wat die Uitvoerende Beampte in die betrokke geval goedkeur;  en

(b)
voldoen aan die vereistes vir sodanie produk wat van krag is in die land waarheen dit vir verkoop uitgevoer staan te word.

GEHALTE- EN VOEDSELVEILIGHEIDSTANDAARDE
Klas

4.
Daar is twee klasse kersies, naamlik "Klas 1" en "Klas 2".
Standaarde vir die klas

5.
(1)
'n Besending kersies word as Klas 1 geklassifiseer indien dit --

(a)
van uitstaande gehalte is;

(b)
goed ontwikkeld en karakteristiek van die kultivar/variëteit en/of kommersiële tipe is in terme van kleur;

(c)
van 'n kultivar/variëteit is soos in Tabel 1 van Aanhangsel 1 bepaal;

(d)
aan die gehaltestandaarde in Tabel 2 van Aanhangsel 1 uiteengesit, voldoen;  en

(e)
nie die maksimum toelaatbare afwykings volgens getal in Tabel 3 van Aanhangsel 1 uiteengesit, oorskry nie.


(2)
'n Besending kersies word as Klas 2 geklassifiseer indien dit --

(a)
van 'n kultivar/variëteit soos in Tabel 1 van Aanhangsel 1 bepaal;

(b)
aan die gehaltestandaarde vir Klas 2 in Tabel 2 van Aanhangsel 1 uiteengesit, voldoen;  en

(c)
nie die maksimum toelaatbare afwykings volgens getal vir Klas 2 in Tabel 3 van Aanhangsel 1 uiteengesit, oorskry nie.


(3)
`n Besending kersies word as "Klas 1" en "Klas 2" geklassifiseer indien dit --

(a)
nie plantskadelike organismes van fitosanitêre belang soos bepaal deur die Direktoraat Plantgesondheid bevat nie;

(b)
nie enige organismes wat 'n gevaar vir die mens mag inhou, bevat nie;  en

(c)
Arthropodabesmetting met inbegrip van organismes wat nie as plantskadelike organismes beskou word nie, uitgesonderd organis​mes wat 'n gevaar vir die mens mag inhou, op 3% van die kersies of 3 loslopende Arthropoda per paletvrag of gedeelte daarvan in die besending bevat nie:  Met dien verstande dat dit nie 'n maksimum van een Artrhopoda per houer oorskry nie.

Fisiese gevare

6.
Geen besending kersies wat as Klas 1 en Klas 2 geklassifiseer is mag:

(a)
enige vreemde stowwe wat die maksimum perke soos uiteengesit in Tabel 2 van Aanhangsel 1 oorskry nie;
(b)
enige organismes bevat wat 'n gevaar vir die mens inhou wat die maksimum perke soos uiteengesit in Tabel 2 van Aanhangsel 1 oorskry nie.

Biologiese en chemiese gevare

7.
Geen besending kersies wat as "Klas 1" en "Klas 2" geklassifiseer is, sal biologiese of chemiese kontaminante in hoeveelhede, wat die maskimum perke voorgeskryf in terme van die Wet op Voedingsmiddels, Skoonheidsmiddels en Ontsmetmiddels, 1972 (Wet No. 54 van 1972) oorskry, bevat nie:  Met dien verstande dat --

(a)
indien die perke van die invoerland laer is as wat ingevolge Wet 54 van 1972 toelaatbaar is, daar aan die invoerland se maksimum perke voldoen moet word;  en 

(b)
die Uitvoerende Beampte toestemming mag verleen dat kersies met hoëe maksimum kontaminasie uitvoer word na lande waar hierdie verhoogde kontaminasielimiet toelaatbaar is:  Met dien verstande verder dat die produsent of uitvoerder 'n beëdigde verklaring sal onderteken waarin verklaar word dat kersies met hoër perke slegs na lande uitgevoer sal word waar hierdie hoër perke toelaatbaar is.

Chemiese stowwe
8.
(a)
Iemand wat van voorneme is om gedurende 'n bepaalde seisoen kersies uit te voer moet, voordat die eerste besending gedurende daardie seisoen vir ondersoek aangebied word, die Uitvoerende Beampte binne 24 uur van 'n sertifikaat voorsien, indien versoek, waarin gesertifiseer word --

(i)
watter chemiese middels op die kersies tydens die spuitprogram gebruik is;  en
(ii)
watter chemiese middels as na-oesbehandeling op die kersies gebruik is.
(b)
Behoudens die bepalings van subitems (a), moet die daaropvolgende besendings van slegs die betrokke produsent waarvan die kersies die maksimum residuperke oorskry het, vir 'n tydperk van hoogstens vier dae van uitvoer weerhou word, sodat bepaal kan word of die kersies aan die voorgeskrewe residuperke voldoen:  Met dien verstande dat indien die besendings van die betrokke produsent weer aan die voorgeskrewe residuperke voldoen, dit nie verder van uitvoer weerhou sal word nie.
HOUERS

Algemeen

9.
Houers waarin kersies verpak word, moet  --

(a)
nuut, skoon, droog, onbeskadig en geskik wees;

(b)
nie 'n vreemde smaak of reuk of enige stof wat skadelik vir menslike gesondheid kan wees aan die kersies oordra nie;

(c)
vry van enige sigbare tekens van swamgroei wees;

(d)
vry van Arthropodabesmetting wees;  en

(e)
sterk en stewig genoeg wees om te verseker dat die oorspronklike vorm behoue sal bly en dit nie sal uitdy, induik, breek of skeur nie, tot die mate waar kersies beskadig word of 'n risiko bestaan dat kersies beskadig kan word, tydens normale opberging, hantering of vervoer.

NASPEURBAARHEIDSVEREISTES

10.
Produsente, pakhuisbestuurders en uitvoerders moet:

(a)
die naspeurbaarheid kan bewys van kerdies in alle stadiums van produksie, verpakking, hantering en verspreiding;

(b)
enige persoon of verskaffer van kersies kan identifiseer of enige bestanddeel wat toegevoeg of aangewend is tydens die produksie of verwerking van die kersies;

(c)
stelsels en prosedures in plek hë om enige voedselbesighede te identifiseer waaraan hulle kersies verskaf was;

(d)
verseker dat voldoende prosedures in plek is om kersies uit die handel te onttrek waar sodanige kersies 'n ernstige gesondheidsrisiko vir verbruikers inhou;

(e)
kersies wat geïdentifiseer is as voedsel wat 'n ernstige gesondheidsriskiko vir verbruikers inhou, dadelik uit die handel te onttrek;

(f)
die Uitvoerde Beampte dadelik van sodanige onttrekking verwittig;

(g)
indien versoek, die Uitvoerende Beampte dadelik voorsien met enige inligting of dokumentasie of dokumentasie soos gemeld in (a), (b), (c), (d), (e) of (f);  en

(h)
rekords of dokumentasie soos gemeld in (g) asook enige ander relevante inligting moet vir ten minste twee jaar gehou word.

VERPAKKINGSVEREISTES

Algemeen

11.
(a)
Slegs kersies van dieselfde gehalte, kultivar/variëteit en rypheid mag saam in dieselfde houer verpak word.


(b)
Kersies in dieselfde houer moet redelik eenvormig in grootte wees.

(c)
Elke houer moet stewig en vol verpak wees.

(d)
Indien kersies in voorafverpakte eenhede verpak word, moet sodanige een​hede op 'n geskikte wyse in 'n buitehouer verpak word:  Met dien verstande dat die voor​afverpakte eenhede nuut, skoon, droog, onbeskadig en geskik is.

Verpakkingsmateriaal

12.
Indien verpakkingsmateriaal binne-in houers gebruik word, moet sodanige verpak​kingsmateriaal nuut, skoon, droog, reukloos en van sodanige gehalte wees dat dit nie die kersies inwendig of uitwendig beskadig nie.

Stapeling van houers op palette

13.
Indien houers wat kersies bevat gepalettiseer word, moet --

(a)
die palet skoon, onbeskadig en geskik wees;

(b)
die palette moet aan ISPM 15 vereistes voldoen, geen sigbare teken van ifnesteringtoon en die stempel moet gemerk word op twee teenoorgestelde kante, leesbaar, permanent en geregistreer wees;
(c)
palette wat uit hout vervaardig is, sonder bas wees;

(d)
die palet vry van enige sigbare tekens van swamgroei wees;

(e)
die palet vry van Arthropodabesmetting wees;

(f)
die houers stewig en haaks met mekaar en met die palet gestapel word;

(g)
slegs houers van dieselfde afmetings op die palet gestapel word;  en 

(h)
die houers nie onderstebo op die palet gestapel word nie.

Vasgording van paletvragte

14.
(a)
'n Paletvrag houers moet op 'n geskikte wyse gegord word.

(b)
Indien houers sonder deksels gebruik word, moet 'n geskikte bedekking bo-op die paletvrag houers geplaas word voordat die paletvrag gegord word.

MERKVEREISTES

Algemeen

15.
(1)
Elke houer wat kersies bevat, moet duidelik, onuitwisbaar, leesbaar en nie onnet, onderstebo of skeef nie, in blokletters en syfers, met die volgende gegewens op enige sigbare kort- of langkant van die deksel of houer, waar deksels nie gebruik word nie, gedruk, gestempel of met spesiaal ontwerpte etikette gemerk word:  Met dien verstande dat alle gegewens op dieselfde kant gegroepeer moet word:

(a)
Die uitdrukking "Cherries": 
(b)
Die toepaslike kultivar/variëteit.

(c)
Die uitdrukking "Class 1", "Cat 1", "Category 1", "Category I", "Class I", "Cat I", "Class 2", "Cat 2", "Category 2", "Category II", "Class II", "Cat II".
(d)
Die land van herkoms:  Met dien verstande dat geen afkortings of die uitdrukking "South Africa" alleenstaande gebruik mag word nie ("Product of South Africa", "Produced in South Africa" of enige geskikte uitdrukking).
(e)
Die naam en fisiese of posadres van die produsent, uitvoerder of eienaar van die inhoud van die houer.

(f)
Die produsent se kode (PUC) en die pakhuiskode (PHC) wat deur die produsent of pakhuis by die Uitvoerende Beampte geregistreer is:  Met dien verstande dat --

(i)
indien 'n produsent meer as een plaas besit of bedryf, moet sodanige plase afsonderlik geregistreer moet word;  en

(ii)
sodanige kode voorafgegaan moet word deur die uitdrukking "Producer", "Packhouse", "PUC", "PHC", "Packer", "FBO", "Farm number" of "Grower Code".
(g)
Die toepaslike minimum deursnee.

(h)
Die toepaslike pakdatum op ten minste 90 peersent van die houers:  Met dien verstande dat indien die pakdatum in 'n kode uitgedruk word, dit by die Uitvoerende Beampte geregisteer moet wees.
(2)
Behoudens die bepalings van subitem (1), moet elke buitehouer wat vooraf​verpakte eenhede bevat met 'n aanduiding van die totale aantal voorafverpakte eenhede per buitehouer, gemerk word:  Met dien verstande dat indien die totale aantal voorafver​pakte eenhede van buite sigbaar is, dit nie op die buitehouer aangedui hoef te word nie.

(3)
Indien die land waarheen die kersies uitgevoer word, vereistes met betrek​king tot die merk van houers voorskryf wat verskil van voormelde vereistes, mag die houers wat sodanige kersies bevat, nieteenstaande die bepalings van hierdie standaarde en vereistes, gemerk word op 'n wyse aldus voorgeskryf en deur die Uitvoerende Beampte goedgekeur.

Verbode besonderhede

16.
Niemand mag enige naam, woord, uitdrukking, verwysing, besonderhede of aanduiding gebruik nie op enige wyse, hetsy deur homself of in samewerking met enige ander verbale, geskrewe, gedrukte, geïllustreerde, visuele materiaal, in verband met die verkoop van 'n produk op so 'n wyse wat 'n valse of misleidende indruk kan oordra of skep of waarskynlik oordra van die aard, stof, kwaliteit of ander eienskappe, of die klas of graad, herkoms, identiteit of die wyse of die plek van produksie, van daarde produk.  
MONSTERNEMINGSPROSEDURES

Verkryging van 'n monster van die besending

17.
Minstens twee persent van die houers in 'n besending word op 'n ewekansige wyse vir ondersoekdoeleindes geneem en 'n inspekteur moet tevrede wees dat die houers aldus geneem verteenwoordigend van die betrokke besending is.

Verkryging van 'n inspeksiemonster

18.
'n Inspeksiemonster moet uit elke houer wat ingevolge item 17 verkry is, geneem word en moet in die geval van -

(a)
houers met 100 kersies of minder, uit die hele inhoud van die houer bestaan;  of

(b)
houers met meer as 100 kersies, bestaan uit 100 kersies getrek na willekeur uit die houer.

Afwykende monster

19.
Indien 'n inspekteur tydens die neem van die ewekansige monster of  tydens die ondersoek merk dat sommige van die houers wat uit enige gedeelte van die paletvrag, trokvrag of besending afkomstig is, kersies bevat wat ooglopend swakker voorkom of ver​skil van die inhoud van houers wat die res van die paletvrag, trokvrag of besending ver​teenwoordig, moet die ondersoekresultaat slegs gebaseer word op die houers afkomstig van die afwykende gedeelte van die paletvrag, trokvrag of besending en verdere monsters benodig vir ondersoek moet uit hierdie afwykende gedeelte geneem word.

ONDERSOEKMETODES

Bepaling van die minimum grootte

20.
Die minimum grootte word soos volg bepaal:

(a)
Neem as werkmonster die kersies wat opvallend die kleinste deursnee vertoon uit die inspeksiemonster wat ingevolge item 18 verkry is.

(b)
Bepaal die deursnee van die kersies in subitem (1) verkry met behulp van 'n geskikte apparaat.

(c)
Bereken die aantal kersies aldus gevind wat te klein is as 'n persentasie van die totale aantal kersies in die inspeksiemonster.

(d)
Bereken die gemiddelde persentasie van al die inspeksiemonsters wat inge​volge item 18 verkry is.
Bepaling van eenvormigheid in grootte
21.
Die eenvormigheid in grootte van kersies in dieselfde houer word soos volg bepaal -

(a)
Neem as werkmonster die totale inhoud van die inspeksiemonster geneem in ooreenstemming met item 18.

(b)
Tabuleer die deursnee van al die kersies in een millimeter graderings.

(c)
Bepaal die aantal kersies wat nie voldoen aan die variasie in deursnee nie, soos in Tabel 2 item 11 uiteengesit, as 'n gemiddeld van al die inspeksiemonsters geneem in ooreenstemming met item 18.

Verifiëring van voldoening aan voorgeskrewe vlakke van biologiese en chemiese kontaminasie

22.
'n Inspekteur sal voldoening aan die vlakke vir biologiese en chemiese kontaminante verifieer deur slegs van sekere besendings monsters te neem en vir ontleding te stuur na voorgeskrewe laboratoriums, volgens 'n risikogebaseerde plan.

Verifiëring van voldoening aan voorgeskrewe vlakke van chemiese behandelings

23.
'n Inspekteur sal voldoening aan die voorgeskrewe vlakke vir landbouchemikalieë verifieer deur slegs van sekere besendings monsters te neem en vir ontleding te stuur na voorgeskrewe laboratoriums, volgens 'n risikogebaseerde plan.

